
Siulittaasup nalunaarutaa 
 

Maniitsoq 

OTM MAN allaffissuarmi sulisoqarnikkut suliassatigullu naammaginartumik inissisimavoq 

saaffiginnitarfik barselertoqarnerani augustip tungaanut ullup affaannaa 

inoqartaraluartoq. 

Afdelingilli OTM-ip ataaniittut ilai sulisoqarniarnikkut unamminartumik inissisimapput 

suliassanut ingerlatsinermilu assigiinngitsunut angummanniarnermik pilersitsiffiusumik.  

Illoqarfimmi torersaaneq majoriaq peqatigalugu annertuumik ingerlanneqarpoq. 

Bussinik ingerlatsisussaqarniarneq ajornartorsiutaallattaarpoq, ilinniartitsinerilli tullii 

aallartinneqassapput. 

Nunaqarfinnut eqqakkanik ikuallatassanik aallertarneq ESANI-mit ingerlanneqarpoq, 

kommunep aallertitsisarsimaneranit akuttunerusumik aallertoqartartoq 

nalunaarutigineqarpoq.  

Illoqarfiup qeqqani aqqusineq Nukissiorfiit assatsissimasaat koldasfalterneqarnissaa 

suliarineqassamaarpoq Maniitsumi asfaltiliorfik nutaanngippallaalersimanera pissutigalugu  

atoqqissinnaanngimmat. 

 

Eqqakkanik ikuallatassanik passussinissamut atortut ajornartorsiortitsipput. Eqqakkanik 

sequtserut poortuissullu ajutooqattaarlutik uninngasaqattaarput. Ukiumut eqqakkanik 

poortuisarnissap unittoornissaa aarlerinarpoq poortuissutip illup iluaniinnginnera 

pissutigalugu qirinnartillugu unittoortartoq paasissutissiissutigineqarmat, taamaattumik 

sequtserummik poortuissummillu suliaqartitsiniarnerit misissorneqarput, maskinanik 

pineqartunik ilisimasalinnik tikisitsisinnaanerit misissorneqarlutik. 

 

Atammimmi eqqaavissuaq pitsaanngitsumik inissisimavoq eqqagarpassuit anartarfiillu 

poorpassui qaleriiaaginnalersimallutik. Atammimmi eqqaavissuup imaarlugu 

suliarineqarnissaanut neqeroorusiortitsisoqarnissaanut allaaserinninnerit ingerlanneqarput. 

Sisimiut 

Bus-inut nutaanut neqeroorummik pissarsivugut. Taakkuli nalilersorneqassapput 

atorneqarsinnaanersut 

Eqqaavissuarmi eqqakkanik ikuallassinnaasunik aserorterivissamik neqeroorummik 

pissarsivugut eqqakkat Esani-mut tunniunneqartussat aserortereerneqarlutik 

tiguneqartartussaammata.  

 

Arsaattarfiup ivigaasaaraai nutaanngitsut atorluarnissaat eqqarsaatigalugu 

iluarsaanneqarlutillu nuussorneqarput. Siulliit arsaattarfimmi siaarneqariarlutik 

Minngortuunnguup aturfiata arsaattarfeeraanut siaarneqassapput.  

 

Arsaattarfissaq nutaaq pillugu timersoqatigiiffiit SAK ammalu S-68 

ataatsimeeqatigineqartarput, neqeroorusiortitsinissamullu pilersaarut aallartisarnissaanut 

suleqatigiissitamik pilersitsinissaq anguniarneqassalluni.  

 

Sanaartugassat Sulisut inissaat qulingiluat, sanaartorlugit aallartinneqarput akiani.  

 

Sisorartarfissaq nutaap Nattoralinnguami, Naalakkersuisoqarfimmut tusarniaassuk 

ingerlanneqarpoq 

 

Illoqarfimmi torersaassineq ingerlanneqarpoq.  

 

Nunaqarfinnut aqqusinigissaanissamut atortussat piniarneqareerput tikinnissaalu 

utaqqisaaginnarlutik. Misileraatigineqassapput Asanninnerup aqqutaa aqqusinigissarlugu.  

 

Sarfannguani eqqagassat assartorneqarlutik aallartinneqarput.  

 

Sarfannguani timersortarfeeraq atoqqaarfissiortinneqarpoq junip aappaani.   

 

Savimminernut eqqaavissuaqarfik Qeqqata Kommuniata suliassaq tigoqqinnikuuaa, 

tamannalu maskinanik nutaanik assaanermut maskinanik immikkoortiterinissamut 

poortuinissamullu pisariaqartitsilluni, suliassaq ingerlassinnaassaguniuk.  

 

Pistemaskinat suliaritinneri akisupput, ingerlatsinermullu aningaasaqarnermut 

sunniuteqarlutik.  

 

Suliaq 2026-miik 2030-mut pilersaarusiornermut periusissiassatut politikkikkut siunneriffiit 

aallartisarneqaleruttorput. Kommunimut pilersaarusiornermut periusissiaq 2026-miit 2030-

mut atuuttussaq suliaralugu piariingajalerpoq maannamullu atuaqqissaarneqarluni.  

Suliassaq illut eqqissisimatitat aammalu piujuaannarnissatut nalilikkat ataatsimoorussamik 

suliaq paasissutissat nutarterneqarlutik suliaralugit aallartinneqarput.  

Illoqarfiup torersuunissaa pillugu periusissiaq, umiatsianut container-inullu ilitsivinni 

aammalu inuit namminneq illutaasa iluarsiivigineqarnissaattut nalilikkat 

iliuuseqarfigineqarsinnaaneranut suliassartaa aallartisaruttorpoq.  

 

Sanaartornermi aqutsisutut 2026-mi Januar-imi sulilertoq Laasi Kristiansen, 

Teknikkeqarnermut avatangiisinullu aqutsisutut junip ingerlanerani atorfinippoq. 

Sanaartornermi aqutsisussamik nutaamik atorfinitsitsinissamut sulisussarsiornissaq 

pilersaarutaavoq.  

 


